
UKUBUYA KWABAFUNDELA
UBUDOKOTELA E-GUBA

ABAWU-262
KUZOTHUTHUKISA
EZEMPILO KAKHULU

Sizibophezele ekughubekeni nokuhlinzeka abantu
bakithi ngezinsiza zezempilo ezisezingeni
eligculisayo. Injongo yethu izophinde ithole
omukhulu umfutho njengoba ngasekupheleni
kukaNhlangulana (June) kuzobuya abafundi
abawu-262 abafundela ubudokotela e-Cuba.

Isibalo sonke sabafundi abanikwe imifundaze yokufundela ubudokotela eCuba
phakathi kuka 2009 no 2015 sesimi ku 825. Lesi sibalo asibafaki abangu 1320
abahlomule ngemifundaze yezempilo abakweminye imikhakha eyehlukene
emaNyuvesi aseNingizimu Afrika.

Kuyintokozo kithina ukwamukela laba bantwana
abaghamuka e-Cuba ngonyaka esigubha ngawo iminyaka
elikhulu kwazalwa ighawe lomzabalazo uNelson Mandela.

Sizokhumbula ukuthi emuva nje kwamahora ambalwa ebekiwe njengoMengameli
weNingizimu Afrika ekhululekile nebuswa ngentando yeningi zingu 11 kuNhlaba ngo
1994, uMengameli Mandela wabonakala ehlanganyela noMengameli Fidel Castro
lapho besayina isivumelwano sokugqugquzela ubudlelwano ezingeni lamanxusa
phakathi kweNingizimu Afrika neCuba. Leso sinyathelo esingasoze salibaleka
saphendla indlela yokuba iCuba ibe izwe lokugala emhlabeni ukuba nobudlelwano
neNingizimu Afrika ekhululekile!

Lokhu kwaphendla umhlahlandlela

wokuBambisana kwezeMpilo phakathi

kweNingizimu Afrika neCuba. Namhlanje
siyazighenya ukusho ukuthi oMengameli
Castro noMandela bahlahla indlela yokuba
abantwana abaghamuka emakhaya
ahlwempu bakwazi ukufundela ubudokotela
ukuze baggashule amaketango obuphofu

©emindenini yabo, futhi bafukule isizwe.

Kuyimanje basebenza emkhakheni wethu

' wezempilo, ukuze abantu bahlengwe

ngokwempilo. Iningi labo lisebenza

1 ezibhedlela nemitholampilo okusemakhaya.

Nonyaka, ngesonto lokugcina
kuNhlangulana, iKwaZulu-Natal izobe

yemukela ithimba elikhulu kunawo wonke

lodokotela asebegegeshwe eCuba abangu
262 sebebonke!

UMnyango usuhambe kakhulu nezingxoxo
nabakwaSouth African Airways ukuba zonke
lezi zitshudeni zingene ebhanoyini elilodwa
ngesikhathi esisodwa zisuka eCuba zibheke

+ eKing Shaka International Airport. Lokhu

kuzokwenza kube lula ukuba bonke abazali
babo babuthane babekhona uma
sesibemukela.

Abafundi abenza izifundo zabo zobuDokotela
eCuba bagala bafunde ulimu i-Spanish
ngonyaka wonke wokugala, bese begxila
ezifundweni zabo iminyaka emihlanu bese
bebuyela ekhaya. Lapha basuke
sebezofunda izinyanga eziwu-18 zokugcina
ngaphambi kokuba sibathwese iziqu
zobudokotela.

Ngalesi sikhathi sisuke sesibajwayeza isimo
sakuleli sezempilo ngoba eCuba azikho izifo
ezifana ne-HIV ne-TB, ukwenza nje isibonelo.
Emva kwalokhu babe sebegegeshelwa
umsebenzi sebevele besebenza.

